
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রীমন্ত সওদাগর
২১



অদ্ভুত দেখিল তারা আসিয়া তখনি।

কমলে কামিনী বটে গণেশ জননী॥

কোলে লয়ে গজাননে করেন চুম্বন।

হস্তীভ্রম দুরে গেল, সবিস্ময় মন॥

ধন রত্ন বধু লয়ে আনন্দিত মন।

পুত্র সঙ্গে করে সাধু স্বদেশ গমন॥

ধনপতি বলে শুন শ্রীমন্ত কুমার।

এই স্থানে বার ডিঙ্গা ডুবেছে আমার॥

মা চণ্ডী বলিয়া যেই স্মরণ করিল।

পণ্যসহ বার ডিঙ্গা ভাসিয়া উঠিল॥

চারি দিকে পূর্ণ হলো “জয় জয়” রবে।

সেই স্থানে পুজে সাধু মহা-মহোৎসবে॥

দ্বাদশ বৎসর পরে সাধু সদাগর।

ঘাটে এসে উপনীত লইয়া বহর॥

পতি পুত্র এলো শুনি পাইয়া পিরীতি।

লহনা খুল্লনা করে মঙ্গল আরতি॥

বধুকে লইল তারা করিয়া বরণ।

ধুপ দীপ পুষ্পে করে চণ্ডীর পূজন॥

একথা শুনিয়া রাজা বিক্রম-কেশরী।

মনুষ্য পাঠায়ে দিল অতি শীঘ্র করি॥

রাজকন্যা আছে তাঁরো অপূর্ব্ব সুন্দরী।

শ্রীমন্তকে বিয়া দিল আপন কুমারী॥

বাড়িল সম্পদ তাঁর পূরিল কামনা।

মঙ্গল চণ্ডীর জয় জগতে ঘোযণা॥

		 এই পাতা শেষ সম্পাদিত হয়েছে ১৫:৫৩টার সময়, ২৫ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

